KERAJAAN NEGERI KELANTAN

PEKELILING PERKHIDMATAN NEGERI
BILANGAN 10 TAHUN 2012

PEMBAYARAN GAJI KEPADA KAKITANGAN
SAMBILAN DAN BERELAUN BERPANDUKAN SISTEM SARAAN MALAYSIA (SSM)
- JADUAL GAJI MINIMUM- MAKSIMUM (JGMM)
DAN KENAIKAN KADAR BANTUAN SARA HIDUP

1. TUJUAN

Pekeliling Perkhidmatan ini bertujuan untuk melaksanakan keputusan Kerajaan untuk
membayar gaji kepada kakitangan Sambilan dan Berelaun di bawah Kerajaan Negeri Kelantan
berpandukan Jadual Gaji Minimum - Maksimum (JGMM) Sistem Saraan Malaysia dan kenaikan
Kadar Bantuan Sara Hidup.

2. LATAR BELAKANG

Kerajaan Negeri Kelantan telah bersetuju untuk membayar gaji kakitangan Sambilan dan
Berelaun dengan menggunakan Jadual Gaji Sistem Saraan Malaysia - Jadual Gaji Minimum -
Maksimum (JGMM) bagi menggantikan Jadual Gaji Sistem Saraan Malaysia — Jadual Gaji Matriks
dan menaikkan Kadar Bantuan Sara Hidup berpandukan Pekeliling Perkhidmatan Negeri Bilangan
6 Tahun 2012.

3. PELAKSANAAN

3.1.  Kakitangan Sambilan dan Berelaun di bawah Kerajaan Negeri di seluruh Negeri
Kelantan akan dibayar gaji berpandukan Jadual Gaji Sistem Saraan Malaysia — Jadual Gaiji
Minimum - Maksimum (SSM-JGMM) bagi menggantikan Jadual Gaji Sistem Saraan Malaysia -
Jadual Gaji Matriks berkuatkuasa mulai 1 Januari 2012

3.2.  Kakitangan Sambilan akan dibayar Gaji Minimum (P1) dalam Sistem Saraan Malaysia —
Jadual Gaji Minimum-Maksimum (SSM-JGMM) dengan meminda formula pengiraan Gaji Harian di
para 4a. Pekeliling Pekhidmatan Bilangan 17 Tahun 2005 iaitu:



Gaji Permulaan sebulan Mengikut
Skim Perkhidmatan Pegawai Dilantik
= Kadar Gaji Harian

23 Hari bekerja

dipinda dengan

Gaji Minimum (P1) sebulan Mengikut
Skim Perkhidmatan Pegawai Dilantik
= Kadar Gaji Harian

23 Hari bekerja

3.3.  Kakitangan Berelaun akan diberi elaun dengan meminda penetapan elaun di para 4.2.1.
dalam Surat Pekeliling Perkhidmatan Negeri Bilangan 1 Tahun 2007 iaitu:-

Penetapan elaun pegawai secara pukal (lump sum) mestilah berdasarkan
mata gaji permulaan di (P1T1) dicampur dengan ITKA dan ITP mengikut gred
jawatan yang ditawarkan kepada mereka.

dipinda dengan

Penetapan elaun pegawai secara pukal (lump sum) mestilah berdasarkan
mata gaji minimum di (P1) dicampur dengan ITKA dan ITP mengikut gred
jawatan yang ditawarkan kepada mereka.

3.4.  Kenaikan Bantuan Sara Hidup sebagaimana Pekeliling Perkhidmatan Negeri Bilangan 6
Tahun 2012 berkuatkuasa mulai 1 April 2012.

4, PEMBATALAN

Dengan berkuatkuasanya pekeliling perkhidmatan ini Pekeliling Perkhidmatan Bilangan 17 Tahun
2005 para 4a. adalah dipinda, Surat Pekeliling Perkhidmatan Negeri Bilangan 1 Tahun 2007
adalah dipinda dan Pekeliling Perkhidmatan Bilangan 6 Tahun 2007 adalah dibatalkan.

